
KUMITAT PERMANENTI DWAR L-AFFARIJIET EKONOMIĊI U FINANZJARJI
LAQGĦA NRU 12
L-Erbgħa, 20 ta’ Mejju 2020
Il-Kumitat Permanenti dwar l-Affarijiet Ekonomiċi u Finanzjarji ltaqa’ fil-Kamra tal-Kumitati, fil-Parlament il-Belt Valletta, fis-6.08 p.m. 

L-Onor. Jean Claude Micallef ippresieda.

PREŻENTI: Il-Ministru għall-Finanzi l-Onor. Edward Scicluna, is-Segretarju Parlamentari għas-Servizzi Finanzjarji u l-Ekonomija Diġitali l-Onor. Clayton Bartolo, l-Onor. Kristy Debono, l-Onor. Mario de Marco u l-Onor. Claudio Grech.
Kien hemm preżenti wkoll is-Sur Andrè Vella, Research Analyst mal-Kumitat dwar l-Affarijiet Ekonomiċi u Finanzjarji.
TALBA

Il-President tal-Kumitat qal it-talba.
MINUTI

Il-Minuti tal-Laqgħa Nru 11 li saret nhar l-Erbgħa, 26 ta’ Frar 2020 ġew ikkonfermati.
PERMESS
Iċ-Chairperson informa lill-Membri preżenti li l-Ministru Edward Scicluna għamel talba biex isegwi din il-laqgħa b’mod virtwali. Fakkar ukoll lill-Kumitat bil-ftehim dwar il-parteċipazzjoni online fil-Kumitati tal-Kamra li ntlaħaq fil-Kumitat dwar ix-Xogħol tal-Kamra tal-20.4.20 li jippermetti li Membri Parlamentari li skont l-Avviż Legali 111 tal-2020 jikkwalifikaw bħala persuni vulnerabbli jew li jkunu mitluba joqogħdu fi kwarantina mandatorja skont id-direttivi tal-Awtoritajiet tas-Saħħa, jistgħu jagħżlu li jipparteċipaw fil-laqgħat tal-Kumitati b’mod virtwali.
Il-Membri preżenti ma sabu l-ebda oġġezzjoni u t-talba tal-Ministru Scicluna ġiet milqugħa.
RENDIKONT TAL-OPERAT TAL-MEKKANIŻMU U TAL-FAĊILITÀ GĦALL-ISTABILITÀ FINANZJARJA EWROPEA. PREŻENTAZZJONI MIS-SUR ALFRED CAMILLERI, SEGRETARJU PERMANENTI FIL-MINISTERU GĦALL-FINANZI 
Il-Kumitat stieden lis-Sur Alfred Camilleri, Segretarju Permanenti fil-Ministeru għall-Finanzi, sabiex jagħti preżentazzjoni fuq is-suġġett.

Is-Sur Camilleri ressaq lill-Kumitat Powerpoint Presentation intitolata:

Dok 23

European Stability Mechanism 2018.

Wara li tressqet din il-preżentazzjoni saru diversi mistoqsijiet mill-Membri preżenti.  
Fis-6.56 p.m. il-Kumitat aġġorna għal data u b’aġenda li jiġu komunikati aktar tard.

